
Qabyoqoraalka Dastuurka Loogu Talogalay Latashiga Dadweynaha

HAJI\QAAJM&\M

Gogoldhig

Annaga oo ah Dadweynaha Soomaaliyeed oo si dhab ah u rumaysan Allaha weyn, iskuna hallaynayna
naxariistiisa:

**» Waxaan ka markhaati-kacaynaa in aysan jirin cid kale oo xaq lagu caabudo oo aan Allaha Weyn
ahayn iyo in Nabi Muxammad (scw) uu yahay rasuulkiisa iyo nabigiisa runta ah;

%+ Waxaan diiddan nahay qaab kasta oo adeegsi xoog sharci darro ah, waxaannuna qgirsan nahay
caddaalad-darradii iyo gefafkii horay nooga dhacay;

+*» Waxaannu ka midaysan nahay inaan soo afjarno colaadda iyo qalalaasaha daba-dheeraaday ee
dalkeenna ka jira;

++» Waxaan aqoonsan nahay halgankii dhiirriigelinta lahaa ee ummaddeennu u soo gashay si ay u
tiigsato nolol wacan iyo nafhurkii hoggaamiyeyaasheenii taariikhiga ahaa ay u soo galeen
xoraynta iyo midaynta dalkeenna;

**» Waxaannu mar kale xaqgiijinaynaa Soomaaliya in ay tahay hal dal oo keliya;

«» Waxaannu u taagan nahay in aan dhalinno nabad waarta, isla markaasna aan horumarinno
midnimo ku dhisan federalnimo iyo xukun-wanaag.

Sidaas daraaddeed, annaga oo agoonsan asaaska ay dejisey shareecada Islaamku, isla markaana xor ah
waxaan go’aansannay, doorannay inaan gaadanno Dastuurkaan oo kaabad u nogonaya tagtadii lagu kala
gaybsamay iyo timaaddo wacan oo dhammaan ummadda Soomaaliyeed ay kuda noolaato kuna
midaysan tahay.

Waxaan Allaha weyn ka baryaynaa in uu noogu deeqo naxariistiisa, uuna mideeyo Ummaddeena, si
dalkeennu u gaaro barwaago iyo guul. Aamiin.

CUTUBKA 1AAD - BAAQA JAMHUURIYADDA

Qodobka 1aad - Mabaadi’da Asaasiga

Dastuurka Soomaaliya waxaa saldhig u ah Quraanka kariimka ah iyo Sunnada Nabi Muxammed
(scw), wuxuuna hormarinayaa maqgaasidda shareecada iyo caddaaladda bulshada.

Soomaaliya waa dal Islaam ah, dadkiisuna ku abtirsadaan dunida Carabta iyo Afrikaanka.
Dastuurka Soomaaliya wuxuu dhiirrigelinayaa xuquugda aadanaha, talinta sharciga, shuruudaha
guud ee xeerka caalamiga ah, caddaaladda, xukuumad loo dhan yahay oo ku dhisan wadatashi,
kala-soocidda awoodaha sharcidejinta, fulinta iyo garsoor madaxbanaan oo leh hannaan ku
dhisan la-xisaabtan iyo hufnaan oo ka jawaabaya danaha dadweynaha.

Haweenku waa in ay ka mid nogdaan dhammaan hay’adaha guud ee garanka, gaar ahaan
jagooyinka laysu doorto iyo kuwa laysu magacaabo ee saddax laamood ee dawladda iyo
Guddiyada Madaxbannaan ee Qaranka.

Qodobka 2aad -Dawladda iyo Diinta

Islaamku waa Diinta Dawladda.

Diin aan ahayn Islaamka laguma faafin karo dalka.

Lama soo saari karo sharci aan waafagsanayn Mabaadi’da Guud ee Shareecada Islaamka iyo
Magaasiddeeda (ujeeddooyinkeeda).

Qodobka 3aad-Sarraynta Dastuurka

Dastuurka Soomaaliya oo ku salaysan mabaadii’da shareecada Islaamku waa sharciga dalka ugu
sarreeya, isaga ayay xukuumaddu u hoggaansamaysaa, wuxuuna hagayaa siyaasadaha iyo
go’aannada gaybaha xukuumadda oo dhan.

Sida ku xusan Cutubka tobnaad ee Dastuurka, maxkamad ayaa burin karta sharci kasta ama
tallaabo maamul oo ka soo horjeedda Dastuurka.

Qodobka 4aad-Gobannimada Jamhuuriyadda

Soomaaliya waa Jamhuuriyad Federaali ah oo gob ah, kuna dhisan matilaad dadweyne loo dhan
yahay oo dimograaddi ah.

Shacbiga Somaaliyeed waa hal, lamana kala qaybin karo.

Gobannimada Jamhuuriyadda Soomaaliya waa mugaddas laguma-xadgudbaan ah.

Qodobka 5aad-Afka Rasmiga ah

Afka rasmiga ah ee Jamhuuriyadda Soomaaliya waa Af-soomaaliga oo ka kooban: Maxaa tiri,
Maay-arti iyo Carabi sida ku cad Jadwalka.

Qodobka 6aad-Astaanta Qaranka

Calanka Jamhururiyadda Soomaaliya, sida lagu muujiyey gaybta A ee Jadwalka koowaad, waa
laydi buluug furan ah oo ay dhexda kaga taal xiddig cad oo shangees ah, madaxyo simanna leh.

CUTUBKA 10AAD-GARSOORKA

Qodobka 113aad-Awoodda Garsoorka Jamhuuriyada

Awoodda Garsoorka waxaa u xil saran Maxkamadaha.

Qodobka 114aad-Madaxbannaanida Garsoorka

Garsoorku wuxuu ka madax bannaan yahay laamaha dawladda ee Sharci dejinta iyo fulinta
marka ay gudanayaan xilkooda. Xubnaha garsoorku waxay u huggaansamayaan oo keliya
sharciga.

Garsooraha laguma oogi karo dacwad cigaab ah ama madani ah oo ka dhalatay fal la xiriira
gudashada xilkiisa garsoorenimo.

Garsooraha lama baari karo gofnimadiisa ama hooygiisa, haddii aan oggolaansho laga haysan
Golaha Adeegga Garsoorka.

Qodobka 115aad-Habka Dacwad Qaadista

Dacwad-gaadistu waxay u furan tahay dhegeysiga dadweynaha, hase yeeshee maxkamaduhu
waxay go’aansan karaan in dacwadda lagu dhegeysto qol ka xiran dadweynaha sababo la xiriira
anshaxa, nabadgelyada garanka, badbaadinta markhaatiga, iyo haddii dacwaduhu khuseeyaan
dhallaan ama kufsi;

Go’aan maxkamadeed lama gaari karo hadii aan la siinin dhinacyada fursado isku mid ah oo ay
ku soo bandhigaan doodahooda

Go’aan kasta oo maxkamadeed waa inuu ku gqotomo sababo sharciyeed.

Qodobka 116aad-Nidaamka Maxkamadaha Dalka

Waxaa jiraya hal nidaam maxkamadeed oo ka kooban:
(a) Maxkamadda Dastuurka;
(b) Maxkamadda Sare;
(c) Maxkamadda Racfaanka iyo
(d) Maxakamadda Derajada Koowaad.

Qodobka 117aad-Dhismaha Maxkamadda Dastuuka

Waxa jiraya Maxkamadda Dastuurka oo ka kooban ugu yaraan shan (5) garsoore ah oo ay ku
jiraan Guddoomiyaha iyo Guddoomiye ku-xigeenku.
Gudoomiyaha Maxkamadda Dastuurka waxaa iska dhex dooranaya isla xubnaha Maxkamadda
Dastuuriga.
Magacaabista garsoorayaasha Maxkamada Dastuurka waa in lagu saleeyaa xeel dheeri
aqooneed ee shareecada iyo gaanuunka waana in ay takhasus gaar ah u leeyihiin arrimaha
Dastuurka.
Maxkamadda Dastuurku waxay leedahay awoodaha soo socda:

(a) In ay hubiso in hindise sharci waafagsanyahay Dastuurka marka sidaas la weydiisto;

(b) In ay go’aan kama dambays ah ka gaarto in sharci ama go’aanno ay gaareen Golaha
fulinta uu ka soo horjeedo Dastuurka, sidaas ku buriso sharcigaas ama go’aankaas aan
waafagsanayn dastuurka;

(c) Maxkamada waxay awood u leedahay in ay go’aamiso in burinta sharcigaas uu
dhagangelayo laga soo bilaabo markii go’aanka Maxkamadu dhacay ama waqti
imaandoona oo xaddidan si ay ugu suurogaliso Maxkamada in talaabada ku haboon ay
ka gaadato burinta sharcigaas. Haddii burinta sharcigu u faa’ideynayo qof lagu xukumay
sharcigaas, waxay burintu ka bilaabanaysaa waqtiga go’aanka Maxkamda dastuurigu
dhacay;

(d) Awoodda kama dambaysta ee go’aan looga gaaraayo muranada ka dhaxeeya dowlad-
goboleedyada iyo dowlada dhexe ama xukuumadaha dowlad goboleedyada dhexdooda;
awooddaan waxay Maxkamaddu isticmaali kartaa oo keliya ka dib marka wadahadal iyo
wada xaajood lagu xallinwaayoo khilaafka;

(e) Awoodda kama dambaysta ee lagu ansixinayo natiijooyinka aftida iyo doorashooyinka
Qaranka.

Go’aannada ay gaarto Maxkamadda Dastuuriga ee la xiriira arrimo Dastuur waa kuwa kamaa
dambays ah.

Qodobka 118aad-Dacwad Gudbin

Dacwad-u-gudbinta Maxkamada Dastuurka waxaa leh:

(a) Madaxweynaha;

(b) [Nidaamka Baarlamaaniga ah] Ra’iisuul-Wasaaraha;

(c) Xeer-llaaliyaha Guud;

(d) 25 xubnood oo ka tirsan labada Agal midkood;

(e) Xukuumadda Dowlad Goboleedda;

(f) Guddiyada Madaxa-bannaan;

(g) Qof kasta oo uu saameeyo sharci ama tallaabo ka soo horjeedda Dastuurka.
Dhinacyada kor ku xusan oo aysan ku jirin shakhsiyaadka caadiga ahi waxay talo ku saabsan
arrimo dastuur weyddiisan karaan Maxkamadda Dastuuriga .

Qodobka 119aad-Dacwad- u-gudbinta Maxkamadaha Kale

Maxkamadaha kale ee dalku waxay weydiisan karaan Maxkamada Dastuuriga talo ama fasiraad
ku saabsan Dastuurka marka si ay go’aan uga gaaraan dacwado maxkamadahooda horyaal.
Maxkamaddu waa in ay sidaas yeesha hadii gof gayb ka ah kiiska maxkamada horyaal uu
codsado, maxkamadduna ay ku ganacdo in go’aan-ka- gaaridda arrimaha dastuurigaa ay udub
dhexeed u tahay go’aan-ka- gaaridda kiiskan .

Qodobka 120-Maxkamadda Sare
Waxaa la dhisayaa maxkamad sare oo ka kooban sagaal garsoore oo uu ku jiro Gudoomiyaha.
Guddoomiyaha maxkamadda sare waxa iska dhex-dooranaya xubnaha garsoorayaasha
maxkamadda sare.

Xubnaha garsoorayaasha maxkamadda sare waa in ay aqoon sare iyo xeeldheeri u leeyihiin
shareecada iyo gaanuunka.

Maxkamadda sare waxay awood u leedahay dhammaan dacwooyinka marka laga reebo kuwa la
xiriira arrimaha dastuuriga ah; kuwaas oo ay ikhtisaaska u leedahay Maxkamadda Dastuurigu.

Qodobka 121aad-Maxkamadaha Gaarka ah

Laguma dhisi karo maxkamad si aan waafagasaneyn mabaadi’da cadaalada ee ku xusan
dastuurka.

Waxaa sharci lagu samayn karaa maxkamad gaar ah oo ay leeyihiin ciidammada qalabka sida
taasoo awood u leh qaadista dembiyada ay galaan xubnaha ka tirsaan ciidamada galabka sida oo
keliya xilliyada nabada iyo dagaalkaba.

Qodobka 122aad-Maxkamadda Racfaanka iyo Maxkamadaha Derejada koowaad

Xilalka iyo qaab dhismeedka Maxkamadda Racfaanka iyo Maxkamadaha Darajada Koowaad
waxaa geexi doona Xeerka Nidaamka Garsoorka.

Qodobka 123aad-Xal-dhagameedka Khilaafaadka

Maxakamaduhu waxay agoonsanayaan go’aanada xeer dhagameedka ku xalliyo khilaafaadka,
waxaana hadafka aqoonsigaasi xaddidi doona Sharci gaar ah.

Qodobka 124aad-Magacaabista Garsoorayaasha

Qofka Garsoore loo magacaabayo waa inuu yahay gof hufan lehn agoon iyo khibrad munaasab u
ah jagada garsoore ee loo magcaabayo;

Golaha Adeegga Garsoorka ayaa u soo:jeedinaya Aqalka Wakiilada dowlad goboleedyada
magacyada garsoorayaasha Maxkamadda Dastuuriga iyo Maxkamadda Sare. Madaxweynaha
ayaa xeer ku magacaabaya qofka ay garsooranimada u ansaxiyeen Golaha Wakiiladu.
Garsoorayaasha aan ka mid ahayn Maxkamadda Dastuuriga iyo Maxkamadda Sare waxaa soo
jeedinaya magacaabistooda Golaha Adeegga Garsoorka, waxaana lagu magacaabaya wareegto
Madaxweyne.

Qodobka 125aad-Muddo Xileedka Garsoorayaasha

Da’da hawlgabka uu garsooruhu ku gelayo waa 70.

Garsoore lagama qaadi karo xilka, haddii aan loo cuskan oo aan lagu helin anshax xumo, dhagan
xumo, awooddarri jireed iyo/ama mid maskaxeed oo joogto ah oo lagu caddeeyay baaritaan.
Xeerka nidaamka Garsoorka ayaa geexi doona habraacyada la xiriira xil ka qaadista garsooraha.
Cabashada laga keeno garsoore ee ku saabsan anshax xumo waxaa loo gudbin karaa Golaha
Adeegga Garsoorka oo qaadaya tallaabooyinka ku habboon markay ku gancaan inay jiraan
sababo macquula oo keenaya in la baaro garsooraha. Tallaabooyinka habboon in la gaado waxaa
ka mid ah in loo gudbiyo kiiska garsooraha kormeeraha garsoorka, hadii kiisku culus yahayna,
waxaa la magacaabaya guddi madax bannaan.

Golaha Adeegga Garsoorku wuxuu magacaabayaa guddi madax bannaan oo ka kooban saddex
garsoore oo xilhaya ama hawlgab ah oo baara anshax xumida lagu soo eedeeyay Garsooraha.
Garsooraha waxaa laga gaadayaa xilka haduu guddigu caddeeyo in ay jirto dhagan xumada culus
ee lagu soo eedeeyay garsooraha.

Hadii Golaha Adeegga Garsoorku uu ku ganco inay jiraan asbaab macquul ah oo lagu aamino
inuusan garsooruhu gudankarin xilkiisa sababo la xiriira awood-yari jireed iyo mid maskaxeed,
waxay magacaabayaan guddi baara caafimaadka garsooraha. Guddigu waa inuu ka kobnaadaa
xeeldheerayaal caafimaad iyo ugu yaraan hal garsoore hore. Haddii ay guddiga u caddaato in
uusan garsooruhu sii wadi karin xilkiisa, Golaha Adeegga Garsoorku wuxuu garsooraha galinayaa
howlgab caafimadkiisa awgii.

Dhisida Xafiiska Kormeerka Garsoorka waxa lagu soo saari doonaa xeerka nidaamka garsoorka.

Qodbka 126aad-Golaha Adeegga Garsoorka ee Madaxabannaan

Waa inuu jiraa Gole Adeeg Garsoor oo Madaxbannaan xilkiisuna yahay hoggaaminta siyaasadda
guud iyo maamul ee garsooka, sida magacaabidda, xil ka qaadista, anshax-marinta, kala
badalidda, mushaarka iyo gunnada hawlgabka garsoorayaasha sida ku xusan sharciga.
Shuruudaha hawlaha garsoorka waxaa dejinaya Golaha Adeegga Garsoorka.

Golaha Adeegga Garsoorka waa ka madaxbannaan yahay awooddaha sharcidejinta iyo fulintaba.
Golaha Adeegga Garsoorku wuu u madax bannaan yahay miisaaniyaddiisa, waxayna u
gudbinayaan miisaaniyaddooda Wasaaradda Maaliyadda iyaga ayaana maamulanaya jiyagoo
raacaya sharciyada maaliyadda.

Qodobka 127aad-Xubnaha Golaha Adeega Garsoorka

Guddiga Adeega Garsoorku wuxuu ka koobanyahay:

(a) Guddoomiyaha Maxkamadda Dastuuriga;

(b) Guddoomiyaha Maxkamadda Sare;

(c) Xeer-llaaliyaha Guud;

(d) Laba gof oo ay soo magacaabeen Ururka Qareenadu;

(e) Gudoomiyaha Gudiga Xuquugda Aadanaha;

(f) Min hal gof oo ay soo magacaabeen baarlmaannada dowlad-goboleedyadu;

(g) Hal gof oo uu soo magacaabo Madaxweynuhu.
Gudoomiyaha waxaa iska dhex dooranaya xubnaha Guddiga Adeega Garsoorka. Gudoomiyuhu
wuxuu xilka haynayaa mudo shan sano ah waxaana loo cusbooneysiin karaa hal muddo xileed
kale. Gudoomiyaha gudiga wuxuu iska wareejinayaa dhammaan waajibaadka ka baxsan howlaha
Guddiga islamarka loo dhaariyo xilkaas. Qofka loo doorto gudoomiyaha wuxuu haynayaa mudo
xileed dhameystiran xataa haddii muddada xilka qofka la magacaabayo ay ka yartahay shan
sano.

Qodobka 128aad-Xdfiiska Xeer-ilaaliyaha Guud

Xafiiska Xeer llaaliyaha Guud wuxuu ka mid yahay hay’adda Garsoorka ee Dalka.

Golaha Adeegga Garsoorka ayaa u soo jeedinaya Golaha Wakiillada magacyada dadka u galma
in ay nogdaan Xeer-ilaaliyaha Guud si ay u ansixiyaan. Madaxweynaha ayaana xeer-
madaxweyne ku magacaabaya.

Xeer-ilaaliyaha guud waxaa shagada looga gaadi karaa sababo iyo habraac lamid ah kuwa looga
gaadayo garsooraha.

Xeer-ilaaliyaha Guud wuxuu ilaalinayaa dhagangelinta shuruucda dalka, wuxuuna taabbageliyaa
talinta sharciga. Xilalkiisa iyo waajibaadkiisa waxa geexaya xeerka nimadaaminta garsoorka.
Xeer-ilaaliyaha Guud wuxuu u xil saaran yahay dacwad oogista.

CUTUBKA 11AAD-GUDDIYADA QARANKA, XAFIISYADA IYO HAY’ADAHA MADAXABANNAAN

Qodobka 129aad-Mabaadi’da Guud

(1) Guddiga Madaxa Bannaan waa hay’ad ka madax banaan xukuumadda ama kormeerkeeda
siyaasaded, kartina u leh in ay uga faa’ideeyaan dadweynaha hawlaha gaarka ah ee ay u
xilsaaran yihiin.

(2) Guddiga madaxa bannaan marka ay ku jiraan gudashada waajibkooda waa in ay ka muuqgataa in
ay ku shagaynayaan dareenka xuquuqda adanaha, dimuqgoraaddiyad iyo wax-qarsi la’aan.

(3) Guddiga madaxa bannaani waa in aysan hoos imaan, kana amar-gaadan cid ama hay’ad kale.

(4) Maaliyadda Guddiga madaxa banaan la siinayaa waxay ahaanaysaa madax gaar ah oo ka tirsan
miisaaniyadda garanka.

Qodobka 130aad-Xubnaha Guddiyada Madaxabannaan

(1) Haddii uusan Dastuurku si kale u dhigin, tirada Guddiga Madaxa bannaani waa in aysan ka
yaraan saddex, aysan ka badanna sagaal xubnood; kuwaas oo si joogto ah u shagaynaya.

(2) Ugu yaraan hal xubin oo ka mid ah xubnaha Guddigu waa in ay nogtaa haween, haddii guddigu
uu ka kooban yahay saddex ama afar xubnood. Sidoo kale, haddii Guddiga uu ka kooban yahay
shan xubnood iyo wax ka badan, labo ka mid ahi waa in ay noqdaan haween.

Qodobka 131aad-Magacaabidda Guddiyada

Haddii uusan Dastuurku si kale u dhigin, Wasiirka ay khuseyso ayaa u soo jeedinaya Golaha
Wasiirrada magacyada Guddiga. Haddii Golaha Wasiiradu ay ansixiyaan, magacyada waxaa loo
gudbinayaa Golaha Shacbiga. Haddii Golaha Shacbigu uu ansixiyo magacyadaas, waxaa loo
gudbinayaa Madaxweynaha, si uu magacaabistooda xeer uga soo saaro.

Qodobka 132aad-Shuruudaha Xubnaha Guddiyada Madaxabannaan

Qofka loo magacaabayo Guddi madax bannaan waa in uu buuxiyaa shurudaha soo socda:
(a) In uu leeyahay agoon asaasi ah;
(b) In uu leeyahay akhlaaq iyo sumcad wanaagsan;
(c) In uu muujiyo hawlkarnimo sare ee hawlaha Dawladda Soomaaliya;
(d) In laga helo shuruudaha kale ee lagu tilmaamay Dastuurka ama sharciga Guddiga
lagu dhisay.

Qodobka 133aad-Muddada Xilka

(1) Muddada xilka xubnaha Guddigu waa 5 sano, oo loo cusboonaysiin karo hal mar oo keliya.
(2) Xubin Guddi oo iscasileysaa waa in ay iscasilaaddeeda qoraal ahaan Madaxweynaha ugu
gudbisaa.

Qodobka 134aad-Xil-ka-qaadis

Xubin Guddi waxaa looga gaadi karaa xilkiisa si waaqgfagsan qodobkan oo keliya.

Xubin Guddi waxaa xilka looga gaadi karaa marka ay ku timaaddo awood-darro oogo iyo/ama
maskaxeed, bixinta sirta xafiiska ama dhaganxumo kale oo culus, ka- maganaansho saddex
kalfadhi oo isku xiga ama lagu helo dembi culus.

Guddomiyaha Maxkamada Dastuurigu wuxuu magacaabayaa maxkamad gaar ah oo baarta
eedaha dhanka ka ah xubinta Guddiga, hadduu ku ganco in ay jiraan sababo macquul ah. Haddii
ay jirto xaalad la rumaysan karo in xubinta Gudigu aanay gudan karin xilkeeda, jir ama maskax
ahaan, maxkamadda gaarka ah waa in uu ka mid noqdo, ugu yaraan, xeeldheere caafimaad oo
leh khibrad la xiriirta arrintaas.

Haddii maxkamadda gaarka ahi ay uga warbixiso Guddoomiyaha Maxkamadda Dastuuriga ah in
xubinta Guddi ay xilkeeda gabtay ama lagu helay dembi culus oo keeni kara in xilka laga qaado,
Guddomiyaha Maxkamadda Dastuurigu wuxuu talo ka siinayaa Madaxweynaha in xilka laga
gaabo xubinta Guddiga, Madaxweynuhuna waa in uu ka gaadaa xilka.

Qodobka 135aad-Waajibaadka Warbixn

Guddi kasta oo madax bannaani wuxuu warbixin sanadeed u soo bandhigayaa baarlamaanka.
Warbixinta guddiyadaasi waa in ay nogotaa mid ay heli karaan dadweynuhu, garanna karaan.

Qodobka 136aad-Ku-dhaqanka Cutubkan

Cutubkan waxaa lagu dhagayaa gudddiyada madaxa bannaan ee hoosta ku xusan iyo kuwa loo
baahan yahay in lagu dhiso si dastuuri ah ilaa iyo inta uusan ka hor'imaaneyn godobada
Dastuurka :

(a) Guddiga Doorashada;

(b) Guddiga Xuquugda Aadanaha;

(c) Guddiga shagaalaha Rayidka ah ee dawladda;

(d) Golaha Adeegga Garsoorka.
Sharci ayaa lagu dhisayaa guddiyada soo socda, waxaana lagu dhagayaa qodobbada cutubkaan:

(a) Guddiga Xuduudaha iyo Tirokoobka;

(b) Guddiga Xallinta Khilaafaadka dhulka iyo hantida.
Sharci ayaa lagu dhisi doonaa guddi kale oo madax bannaan; iyadoo la raacayo shuruudaha
cutubkan, waxaana lagu dhagayaa qodobbada cutubkan.

Qodobka 137aad-Xafiisyada Madaxabannaan

Cutubkan waxaa laguu dhagayaa xafiisyada madaxa bannaan ee hoosta ku xusan ama kuwa loo
baahan yahay in lagu dhiso si dastuuri ah ilaa iyo inta aysan ka hor'imaaneyn godobbada
dastuurka:

(a) Garyagaanka Guud ee dawladda;

(b) Hantidhoorka Guud.
Cutubkan waxaa lagu dhaqgayaa xafiis kasta oo kale oo lagu dhisay sharci, laguna dhawaaqgay in

uu madax bannaan yahay.

CUTUBKA 12AAD-HEERARKA KALA DUWAN EE SHAQAALAHA DAWLADDA EE RAYIDKA

Qodobka 138aad-Qiyamka Shaqaalaha Dawladda ee Rayidka ah

Shagada rayidka ee heeraraka kala duwan ee xukuumadda waa in lagu saleeyaa giyamka
dastuurka, hufnaan, wax-qarsi la’aan, u-adeegis bulsho iyo dhawrista jaranjarada maamul,
anshax-wanaag, karti, howlkarnimo, mihnad sare, caddaalad, sinnaan iyo dhagan-wanaag.

Qodobka 139aad-llaalinta Xuquuqda Shaqaalaha Dawladda ee Rayidka ah

Shagaalaha rayidka ah laguma dhibaatayn karo gudashada hawlahooda. Shagaalaha rayidka ah
lama eryi karo, xilka lagama qaadi karo ama derejo-rid laguma samayn karo haddii aysan jirin
sabab macquul ah; iyadoo loo maray habraac caddaalad ah oo uu sharcigu tilmaamayo.

CUTUBKA 13 AAD-HAY’ADAHA DAWLAD-GOBOLEEDYADA

Qodobka 140aad-Hay’adaha Dawlad-Goboleedyada

Dhismaha hay’adaha sharci dejinta iyo fulinta ee xukuumadaha dawlad-goboleedyadu waa
mawduuc Dastuurrada maamul-goboleedyada lagu oggolaaday si waafagsan cutubkan.

Qodobka 141aad-Mabaadi’da Dastuurrada Dawlad-goboleedyada

Dastuurrada dawlad-goboleedyadu waa in ay waafagaan Dastuurkan oo ay ka mid yihiin
mabaadi’da asaasiga.

Dastuurrada dawlad-goboleedyadu waa in ay raacaan mabaadi’da guud iyo gaabdhismeedka
Dastuurka federaalka.

Dastuurrada dawlad-goboleedyada waa in ay xagqiijiyaan ilaalinta dadka lag tira badanyahay.

Qodobka 142aad-Samaynta Dastuurrada Dawlad-goboleedyada

Dawlad-goboleedyadu waa in ay kala tashadaan Dalwadda federaalka ah gorshaynta qaabka iyo
habraaca samaynta dastuurradooda.

Dawlad-goboleedyadu waa in ay u sameeyaan dastuurradooda si dimoqoraaddi ah oo ay
dadweynuhuna si buuxda uga gayb-galayaan.

Dastuuraka dawlad-goboleedda marka la ansixiyo kaddib waa in loo celiyaa maxakamadda
Dastuuriga si ay dib-u-eegis ugu samayso in uu waafagasan yahay dastuurka federalka, ayna ka
mid yihiin mabaadi’da ku xusan godobka sare. Haddii maxkamadda Dastuuriga ahi ay ogaato in
uusan waafagsanayn dastuurka, iyadoo sababaynaysa waa in ay ka bixisaa tilmaan sida loo
waafajin karo, Dastuurka dawlad- goboleeddu ansax nogon maayo ilaa inta Maxakamadda
Dastuuriga ahi ay ka caddaynayso in uu yahay mid waafaqgsan Dastuurka Federaalka.

Qodobka 143aad-Wax-ka-bedelidda Dastuurrada Dawlad-goboleedyada

Wax-ka-beddalidda Dastuurrada Dawlad-goboleedyada waa in lagu sameeyaa si dimoqoraaddi
ah, iyadoo la siinayo dadweynaha dawlad-goboleedda fursad ku filan oo ay kaga gayb-galaan
geeddisocodka wax-ka-beddalka dastuurka. Haddii ay dawlad-goboleed dooneyso in ay wax ka
bedasaho dastuurkeeda, waxay wargelinaysaa Dawladda Federaalka waxayna u gudbinaysaa
Maxkamada Dastuuriga qodobada la bedelay si ay u eegto. Wax-ka-beddel kasta sharci ma
nogonayo mana hirgalayo ilaa Maxkamadda Dastuuriga ahi ay caddayso in uu waafagasan
yahay Dastuurka Federaalka.

CUTUBKA 14 AAD-MAALIYADDA GUUD

Qodobka 144aad-Mabaadi’da Maaliyadda Guud

Mabaadi’da asaasiga ah ee maamulka maaliyadda guud waxaa ka mid ah furfurnaan iyo
laxisaabtan, in loogu isticmaalo dakhliga si caddaalad ku tilmaaman oo ay ku jirto horumarinta
dalka iyo danta midnimada garanka, lagana ilaaliyo dayaca.

Qodobka 145aad-Awoodaha Dakhli-ururinta

Dawladda federaalku waxa ay ka uruurin kartaa dakhli ilaha loogu goondeeyey Jadwalka 2aad.
Xukuumadaha dawlad-goboleedyadu waxay dakhli ka uruurin karaan ilaha loogu goondeeyey
Jadwalka 2aad.

Xukuumada federaalku sharci ayay ugu oggolaanaysaa xukuumadaha dawlad- goboleedyada iyo
dawladaha hoose in ay uruuriyaan canshuuro ama dakhli kale sida uu gabo sharcigaan, laakiin
waa in Dawladda Federaalku u celisaa dawlad-goboleedyada kharajka uga baxay ururinta
dakhligaas.

Dakhliga dawladda federaalka ay u soo xareeyaan xukuumadaha dawlad-goboleedyada ama
dowladda hoose waa in ay u gaybisaa dawlad- goboleeddaa ama dawladda hoose, dhammaan
ama gaybo ka mid ah intii suurtogal ah, si ay dhiiriggelin ugu nogoto dawladaasi in ay u soo
xareyso dakhliga si waxtar leh.

Dawladda dhexe iyo xukuumadaha dawlad-goboleedyadu waa in ay si sharci ah ugu
oggolaadaan dawladaha hoose in ay soo uruuriyaan, una kaydsadaan isticmaalkooda
canshuuraha ku haboon sida khidmada shatiyada suugyada, canshuurta dhismaha, WM.

Qodobka 146aad-Canshuur-soo-rogidda

Lama uruurin karo canshuur aysan oggolaan barlamaanka federaalku ama dawlad- goboleedda
ay khuuseyso. Sharciga canshuuraha waa in si siman loogu dhaqo dadka oo dhan, lagamana
cafinayo saraakiisha dawladda ama cid kale. Waa in sharci lagu oggolaado canshuur-dhaafka,
laguna war-geliyaa Hantidhawrka Guud.

Qodobka 147aad-Noocyada Qaybinta Dakhliga Dawladda Federaalku Siiso Dawladaha Kale

(1)

(2)

Xukuumada federaalku dakhliga ay ka uruurisay ilaha garanka waxay nogonayaan mid ay ku
fuliso masuuliyadaheeda ama waxay u gaybinaysaa dawlad-goboleedyada ama dawladaha
hoose ama waxay ka dhiganaysaa kayd qgaran.
Xukuumadda federaalku waxay dakhliga ugu qaybineysaa dawlad-goboleedyada sida:
(a) dakhli dawladahaas loogu qoondeeyey dastuurka ama sharci;
(b) talada ay kusoo jeediyeen guddiga maaliyadda garanka, ama
(c) Deegaha xukuumadda federaalka oo ay ka mid yihiin deegaha sinaanshaha oo loogu
talo-galay in kor loogu gado awoodda dawlad-goboleedyada aan lahayn awood dakhli-
uruurin marka loo fiiriyo hawlaha adeeg ee ay u fulinayaan muwaaddiniintooda, si loo
soo gaarsiiyo heerka adeegyada dawladaha kale.

(d) Dawladda Federaalka iyada oo maraysa dawlad- goboleedyada waxay dakhliga u gaybin
kartaa dawladaha hoose si ay u gutaan hawlahooda, dawlad-goboleedyaduse iyaga ay si
toos ugu qgaybin kara dakhliga dawladaha hoose

Qodobkal48aad-Mabaadi’da Hagaysa Qaybinta Lacagaha

Waa in la soo saaro sharci si caddalad ah loogu qaybinayo heerarka kala duwan ee xukuumadda

dakhliga lagu soo uruuriyay magaca garanka, iyadoo la tixgelinayo arimaha soo socda:

(a) danta guud ee garanka;

(b) waajibaadka garanka;

(c) Masuuliyadaha heerarka kala duwan ee Dawladeed loogu xilsaaray Dastuurkan, dastuurrada
dawlad-goboleedyada, shuruucda iyo barnaamijyada Dawladda federaalka iyo dawlad-
goboleedyada;

(d) hagabtirka baahida asaasiga ah ee dadweynaha;

(e) baahida gorshaynta horumarka muddada dheer ee dalka;

(f) sinnaan la’aanta dawlad-goboleed marka loo fiiriyo awoodooda dakhli-uruurineed;

(g) baahida dawladaha in ay yeeshaan saadaal heer dakhli, si ay u qorshaystaan
barnaamijyadooda;

(h) Baahida in lagu dhiiriggeliyo xukuumadaha in ay si waxtar leh u soo uruuriyaan dakhliga;

(i) baahida loo gabo in laga jawaabo xaaladaha degdegga ah iyo waxyaabaha aan la sii
saadaalin.

Qodobka 149aad-Amaahashada

Dawlad-goboleedyadu waxay amaahan karaan lacag marka ay ballangaad ka haystaan
Xukuumada Federaalka.

Qodobkal50aad-Hanti Guud

Dhammaan dakhliga ay soo ururiso Dawladda federaalka ama dawlad-goboleedyada waa in lagu
shubaa sanduuq lagu dhisay sharci islamarkaana ay maamulaan hay’adaha dowladda ee u
xilsaaran, looguna isticmaalo ujeedooyinka lagu ogolaaday sharciga.

Qodobka 151aad-Qaybinta iyo Qoondaynta Dakhliga

U-gaybinta dakhliga federaalka dawlad-goboleedyada ee lagu xusay godobka 147 waa in lagu
saleeyaa Sharciga Qaybinta Sanadlaha ee Dakhliga Federaalka oo uu ansixiyey baarlamaanka
federaalku.

Qodobkal52aad-Miisaniyadda Sanadlaha ee Federaalka

Miisaaniyadda Sanadlaha ee Xukuumadda Federaalka waa in la hor-geeyaa Baarlamaanka
Federaalka ugu yaraan ka hor laba bilood intuusan dhammaan sannad- maaliyadeedkii hore,
waana in lagu ansixiyaa sharci uu soo saaray Baarlamaanka Federaalku.

Qodobkal53aad-Kharaj Gelidda Ka Hor Ansixinta Barlamaanka ee Miisaaniyad Sanadeedka

Haddii aan la ansixin miisaaniyadda bilawga sanad-maaliyadeedka, waxaa la sii isticmaali karaa
lacag, iyada oo lagu salaynayo miisaaniyadda sanadkii tegey. Lama bixin karo in ka badan rubuc
miisaaniyaddii sanadkii tegey ama in aan ka badnayn 4 bilood oo ka mid ah sanad-
maaliyadeedka cusub.

Qodobka 154aad-Kharajyada Lama-filaanka ah

Haddii ay lagama-maarmaan noqoto in la daboolo baahi kharaj aan la fileyn ee miisaaniyadda
federaalka, xukuumadda federaalka ahi waxay bixin kartaa lacag, xataa haddii uusan jirin godob
ku cad miisaaniyadda la oggolaaday. Xadka ugu sarreeya ee habkaan lagu kharaj-garayn karaa
wuxuu u dhigmaa 10% miisaaniyadda la oggolaaday. Waana in lagu weydiistaa baarlamaanka
oggolaansho muddo bil gudaheed ah, isla markaana muddo saddex bilood gudahood kharajkaas
lagu ogolaadaa sharci.

Qodobka 155aad-Xisaabaadka iyo Hanti-dhawrka Hay’adaha Dawladda

Dhammaan xisaabaadka hay’adaha dawladda heer kastoo ay yihiinba waa in ay baarta hay’adda
madaxa bannaan ee Hantidhawrka Guud.

Qodobka 156aad-Heshiisyada Badeecadaha iyo Adeegyada

Qandaraasyada Dawladda ee badeecadaha iyo adeeggu waa in ay ahaadaan kuwa dadka u furan
daahna furan.

Qodobka 157aad-Guddiga Maaliyadda

(1) Waa in sharci lagu dhisaa guddi maaliyadeed oo ka kooban dad laga soo magacaabay heer garan
iyo heer dawlad-goboleed. Tirada uu ka kooban yahay guddiga maaliyadda waa in lagu
oggolaado xeerka Golaha Wakiillada oo ay ansixiyeen ugu yaraan kalabbar oo bar ergada
Goluhu.

(2) Guddiga maaliyadda waa in uu leeyahay karti iyo dhagale uu ku samayn karo cilmibaaris iyo
giimayn codsiyada ay soo gudbiyaan xukuumadaha dawlad-goboleedayada.

(3) Guddiga maaliyaddu wuxuu kala taliyaa Xukuumadda federaalka:

(a) Qaybta laga siinayo dawlad-goboleedyada canshuuraha laga soo uruuriyey heerka
garan, iyo
(b) Sida dawlad-goboleedyadu u wadaagayaan goondada.

(4) Guddiga maaliyaddu waa in uu mar kasta dib-u-eegis ku sameeyo nidaamka dakhli- gaybinta, isla
markaasna uu u soo jeediyo Dawladda federaalka talooyin lagu gaybinayo dakhliga muddo shan
sano ah markiiba. Sidoo kale, wuxuu gabanayaa hawlaha uu u xilsaaro sharcigu.

(5) Guddiga maaliyadda garanku waa in uu tixgeliyaa mabaadi’da ku xusan qodobka 129.

Qodobka 158aad-Guddiga Hanti-Dhawrka Madaxa Bannaan ee Federaalka /Hanti-dhowraha Guud

(1) Hanti-dhawrka Guud waxaa lagu magacaabayaa habraac sharci dejiyey kaa soo xagiijinaaya

madax bannaanida xafiiska.

Hantidhawraha guud waa in uu yahay gof agoon iyo waayo’aragnimo u leh hawsha baaritaanka
xisaabaadka.

Hanti-dhawraha guud waxaa xilka looga qaadi karaa si caddaalad ah, iyadoo la raacayo hannaan
baaritaan oo cadaalad ah.

Waajibaadka waajibaadka hanta-dhawrka madaxabannaan ee federaalka/Hanti-dhawraha guud
waa in uu ku sameeyo baaritaan sanadeed dhammaan xisaabaadka hay’adaha Dawladda heer
kasta oo ay yihiin.

Hantidhawraha guud waa in uu baarlamaanka warbixin u gudbiyaa sandkiiba mar.

Qodobka 159aad-Bangiga Dhexe

Waa in sharci federaal ah lagu dhisaa Bankiga Dhexe ee Jamhuuriyada Federaalka Soomaaliya.
Hawshiisu waxay ahaanaysaa hawlaha caadiga ah ee ay qabtaan Bankiyada Dhexe.

Qodobka 160aad-Khayraadka Dalka

Mabaadi’da ilaalinta khayraadka iyo qaybinta dakhliga ka soo xerooda ilaha khayraadkaas, kuwa
dabiicigaa iyo kuwa kalaba waa:

(@) In dadka degaanka la siiyo dhiiriggelin ay ku ilaaliyaan, kuna maamulaan kheyraadka
dabiiciga ah si masuuliyadi ku jirto.

(b) In xukuumadaha heer kastaa ay haystaan dhiiriggelin iyo dhagaale lagu horumariyo,
laguna fuliyo siyaasadaha maamulka kheyraadka aan la cusbooneysiin karin, iyo in sida
ugu habboon looga fa’iideysto kheyraadkaas.

(c) Bulshada gaybaheeda ka faa’ideysata kheyraadka dabiicga ah waa in loo xilsaaraa
Xannaanaynta, maaraynta iyo ka-faa’ideysiga kheyraadkaas.

Qodobka 161aad- Sharcid Dejinta Federaalka ee Arrimaha Maaliyadeed

Waa in sharci federaal ah lagu soo saaraa heykal maamul-maaliyadeed oo masuuliyadihiisa ay ka
mid yihiin:
(a) Habka loo soo bandhigo miisaaniyadda dawlad-goboleedda iyo Jadwalka habraaca
miisaaniyad-samaynta dawlad-goboleedyada;
(b) In ay damaanad-gaad siiso Dawlada Federaalka deymaha ay soo weyddiistaan dawlad-
goboleedyada;
(c) Habraaca Dawladdu u marayso Qandaraasyada Guud;
(d) Baarista xisaabaadka hay’adaha aan dawliga ahayn ee dawladda dhagaale ka hela;
(e) Tallaabooyinka guud ee lagma-maarmaanka u ah dhagangelinta cutubkaan.

CUTUBKA 15AAD-SUGIDDA NABADDA IYO AMMAANKA QARANKA

Qodobkal62aad-Hawlaha Ammaanka ee Jamhuuriyadda

(1) Xukuumadda Federaalku waxay damaanad-gaadaysaa nabadda, gobannimada iyo ammaanka
garanka ee Jamhuuriyada iyo bedbaadinta shacbigeeda, iyadoo loo marayo adeegyada
ciidammada amniga oo ay ku jiraan ciidammada qalabka sida, nabasugidda iyo ciidanka booliska
ee federaalka.

(2) Ciidammada galabka sida ee Jamhuuriyadda waxaa xil ka saaran yahay ilaalinta gobannimada
iyo madaxbannaanida Qaranka iyo difaaca midnimada dhuleed.

(3) Booliska Federaalka xilkiisu waa ilaalinta nolosha muwaaddiniinta iyo dadka kale ee deggan
Jamhuuriyada. Wuxuu kalo oo uu ilaalinayaa ammaanka iyo nabadgelinta hantida
muwaddiniinta iyo degganeyaasha.

(4) Ciidanka booliska ee lagu abuuray sharciyada dawlad-goboleedyada xilkiisu waa ilaalinta nolosha
iyo hantida muwaaddiniinta iyo dhawrista xasilloonida iyo ammaanka degaannadooda iygoo
kaligood ah ama kaashanaya ciidammada booliska ee federaalka.

Qodobka 163aad-Kormeerka Ciidammada Qalabka Sida

(1) Ammaanka garanka waxaa mabda’ asaasi u ah in dad rayid ah ay kormeeraan hawlaha
ciidammada qgalabka Sida.

(2) Ciidamada qalabka Sida ee qgaranka ayaa ah ciidanka keliya ee sida sharciga ah uga jira
Jamhuuriyada dhexdeeda, waxaana reeban maleeshiyaad hubaysan oo gaar loo leeyahay.

Qodobka 164aad-Mabaadi’da Ciidammada Qalabka Sida

(1) Waa in ay Ciidammada Qalabka Sidaa dhawraan mabaadi’da soo socota:
(a) Mihnadda ciidannimo, anshax-wanaag iyo waddaniyad;
(b) Dhawrista Talinta Sharciga, hay’adaha dimogoraaddiga ah iyo xuquuqda asaasiga;
(c) U-heellanaanta ilaalinta Dastuurka;
(d) Furfurnaan iyo oggolaansho laxisaabtan, iyo
(e) Dhexdhexaadnimo xag siyaasadeed.
(2) Qof kasta oo Soomali ah waxa uu xaq u leeyahay in uu ka gayb-gaato jagooyinka Ciidammada
Qalabka Sida, iyada oo aan la takooreyn.

Qodobka 165aad-Ku-tagrifalidda Awoodeed

Gaboodfallada xuquuqda aadanaha ee la tuhunsan yahay xubno ka tirsan Ciidammada Qalabka
Sidaa inay dad rayid ah ka galeen waa in dacwadooda lagu qaadaa Maxkamadaha rayidka ah.

Qodobkal66aad-Amarro Sharcidarro ah oo Cad

Xubnaha ka tirsan Ciidammada Qalabka Sidaa uma hogaansami karaan amar sharcidarro cad ah.

Qodobka 167aad-Kormeerka Rayidka ee Ciidammada Qalabka Sida iyo Nabadsugidda

Madaxweynuhu [marka lagu dhagamayo nidaamka baarlamaaniga ah) isaga oo fulinaya codsiga
Ra’iisul-wasaaraha wuxuu magacaabayaa madaxda Ciidammada Qalabka Sida iyo Nabadsugidda.
Madaxweynaha ayaa oggolaanaya dagaal hubaysan oo lagu difaacayo Jamhuuriyadda, iyadoo la
fulinayo waajibaad dawladnimo, waxaana ansixinayo Golaha Shacabka.

Waa in uu jiraa Wasiir ka tirsan Golaha Wasiirrada oo masuul ka ah arrimaha difaaca.

Hawlaha Ciidammada Qalabka Sida waxaa lagu samaynayaa kormeer rayid ah oo ay ku jiraan
guddi gaar ah oo baarlamaan.

Qodobka 168ad-Booliiska

Ciidammada booliska ee jamhuuriyaddu waxay ka kooban yihiin ciidammada booliska madaniga
ee federaalka iyo ciidan kastoo boolis ah oo ay dhistaan dawlad- goboleedyadu.

Ciidammada booliska madaniga ee federaalku waxay ka hawl-gelayaan dalka oo dhan; ayagoo
iskaashi dhow la samaynaya hay’adaha dawlad-goboleedyada.

Dhammaan ciidammada boolisku waa in ay xushmeeyaan Dastuurka, sharciyada dalka iyo hab-
dhagankooda kaas oo uu sharci gaar ahi xakamaynayo.

Qodobka 169aad-Xaaladda Degdegga Ah

Xaaladda degdegga ah waxaa lagu dhawaaqi karaa oo keliya marka ay lagama-maarmaan
nogoto in la xaliyo xaalad halis ah oo ka dhalatay dagaal, weerar, gedood, rabshado, masiibo
Rabaani ah ama xaalad guud oo culus.

Xaalad degdeg ah waxaa lagu dhawaaqi karaa marka ay dhibaato saamayso dhammaan ama
gayb ka mid ah dalka, waase in aysan ka badan inta loo baahan yahay in lagu xalliyo xaaladdaas.
Madaxweynuhu [Barlamaaniga, isagoo fulinaaya codsiga Golaha Wasiirada] wuxuu awood u
leeyahay inuu ku dhawaaqo xaalad degdeg ah, waxaana lagama-maarmaan ah in Golaha
Shacbigu uu ka doodo, kuna oggolaado 21 maalmood gudahood laga bilaabo maalinta lagu
dhawaagay. Marka Golaha Shacbigu arrinta ka doodayo waa inay ahaato mid dhegeysiga
dadweynaha u furan, haddi aanay jirin wax ka reebaya.

Golaha Shacbigu wuxuu oggolaan karaa ama kordhin karaa xaaladda degdegga ah muddo aan ka
badnayn saddex bilood markiiba. Haddii baarlamaanku oggolaan waayo kordhinta xaaladda
degdegga ah waxaa istaagaya sii-socoshada xaaladda degdegga ah.

Ku-dhawaaqgidda xaaladda degdegga ahi waxay siinaysaa hay’adda fulinta awoodo gaar ah oo
lagma-maarmaan u ah xakamaynta xaaladaha.

Awoodaha lagu oggolaaday xaaladaha degdega ah waa in aysan ka mid ahayn-in lagu xadgudbo
xuquugaha lagu sheegay Dastuurkan, haddii xadgudubkaasi uuna u ahayn lagama- maarmaan
ujeeddooyinka xakamaynta iyo xal-u-helidda xaaladda degdegga ah.

Ansaxnimada ku-dhawaaqgidda xaaladda degdegga ah iyo habraacyada ku lugta leh waxaa looga
hortegi karaa Maxkamadda.

61



Qabyoqoraalka Dastuurka Loogu Talogalay Latashiga Dadweynaha

Qodobka 170aad-Sharcidejinta Arrimaha Nabadda iyo Amniga

(1) Waa in la soo saaraa sharci federaal ah si loo xaqgiijiyo hirgelinta cutubkan iyo dhawrista

mabaadi’da Dastuurka, waana in si gaar ah:

(a)

(b)

(d)

(e)

(f)

Loogu muujiyaa siyaasadda qaranka ee ka-hortagga argaggaxisannimada, burcad-
badeedda iyo tahriibinta sharcidarrada ah iyo dembiyada abaabulan, iyadoo loo dhisayo
hay’ad gaar ah oo wax ka gabata khataraha gaarka ah;

Loo nidaamiyaa gaabdhismeedka iyo xilalka booliska federaalka madaniga ah;

loo nidaamiyaa xiriirrada u dhexeeya booliska madaniga ee federaalka iyo ciidammada
booliska dawlad-goboleedyada, si loo xaqiijiyo iskaashi iyo wadashaqgayn;

loo caddeeyaa arrimaha la xiriira u-hoggaansamidda amarrada sharcidarrada ah;

loo dhisaa, lana nidaamiyaa hawlaha guddiga baarlamanka ee u xilsaaran arrimaha
Ciidammada Qalabka Sida;

loo xagqiijiyo ka-gaybgalka rayidka ee kormeerka ciidamada booliska federaalka
medaniga ah;

(g) Waa in ay jirto hay’ad ay dadweynuhu u geysan karaan cabashooyinkooda ku saabsan

xadgudubyada xubno ka tirsan ciidammada ammaanku ay u geystaan;

(g)
(h)

In la mamnuuco maleeshiyooyinka sida gaarka ah loo leeyahay, iyo
In la nidaamiyo shirkadaha amniga ee gaarka loo leeyahay iyo gaar ahaan arrimaha la
xiriira shuruudaha shirkadaha amniga gaarka ah ay hub u isticmaali karaan.

(2) Sharci dawlad-goboleed waa in uu xaqiijiyaa nidaaminta booliska dawlad-goboleedyada heer u

(3)

(4)

(5)

dhigma midka loo isticmaalay nidaaminta booliska madaniga ah ee federaalka , iyo in ay

xaqiijiyaan inay nidaamintaasu waafagasan tahay mabaadi’da ku xusan cutubkan oo kormeerka

rayidku uu ku jiro.

Sharci federaal ayaa go’aaminaya xaaladaha degdegga ah iyo awoodaha gaarka ah ee loo

baahan karo.

Sharci federaala ayaa go’aaminaaya xaaladaha maangalka ah ee lagu hayn karo qofka la soo xiro

mudada xaaladda degdegga, sida loola dhagmayo iyo magdhawga laga siinayo haddi dulmi

lagula kaco.

Sharciga federaalku cudurdaar uma samayn karo, iyadoo marmarsiiyo laga xaalad degdeg ah, cid

lagu helay xadgudub xuquuqg kaas oo aan la agabali karin ama ku xadgudub masuuliyadda

madaniga ama ciqaabta.

CUTUBKA 16AAD-QODOBBADA GUUD

Qodobka 171aad-Wax-ka-beddelka Dastuurka

Qodobada soo socda ee Dastuurka waxba lagama beddeli karo:-

(a) Mabaadi’da Aasaasiga ah ee ku jira Cutubka laad;

(b) Xuquuqda asaasiga ah iyo xorrriyadda ku jira Cutubka 3aad
Wax-ka-beddelidda godobbada wax laga beddeli karo ee Dastuurka waxaa lagu samayn karaa oo
keliya iyadoo la raacayo habraaca ku qoran fagrgadaha hoose ee godobkan [haddii aysan ahayn
godobbada wax looga beddelaayo xuduudaha dawlad-goboleedyada oo looga hadlay Cutubka
7aad.
Habraaca wax-ka-beddelidda godobbada dastuurka waxaa soo jeedin kara dawladda Federalka
ama Dawlad-goboleedyada, xubin ka-mid ah golaha xeerdejinta federaalka ama codsi qoraal ah
00 ay keenaan ugu yaraan 20.000 oo muwaaddin.
Soo-jeedin sharci ee wax-ka-beddelidda Dastuurka waxaa la hor-geynayaa labada Aqal ee
baarlamaanka federaalka.
Marka soo-jeedin sharci ee wax-ka-beddel dastuur la hor-keeno mid ka mid ah Aqallada,
xubnaha Agalka la hor-keenayna ay aqablaan, waxaa la magacaabayaa Guddi iskudhaf ah oo ka
kooban Golaha Shacabka iyo Wakiillada dawlad-goboleedyada.
Guddiga iskudhafka ahi wuxuu ka baaraan-degayaa soo-jeedinnada waxbeddelka. Guddigu
wuxuu ku war-gelinayaa daweynaha soo-jeedinnadaas, wuxuuna xagiijinayaa in ay helaan fursad
ku filan oo ay kaga doodaan. Xubnaha bulshada waa in lala tashadaa, lana siiyaa fursad ay ugu
soo bandhigaan, uguna soo gudbiyaan talooyinkooda guddiga iskudhafka ah.
Guddiga iskudhafka ah waxay ugu soo gudbinayaan warbixintooda baarlamaanka federalka 2
bilood gudahood marka laga soo bilaabo maalinta la magacaabay.
Waxba lagama beddeli karo qodobbada dastuurka, haddii aysan ku ansixin Golaha Shacabku ugu
yaraan saddex dalool labo dalool xubnihiisa, iyo ugu yaraan saddex dalool labo dalool
ergooyinka Agalka Wakiillada dawlad-goboleedyada.
Qodobbada la soo jeediyey in wax laga beddelo haddii ay saamayn muuqgata ku leeyihiin
awoodaha iyo hawlaha dawlad-goboleedyada, sidaasna uu caddeeyey afhayeenka Agalka
Wakiillada dawlad-goboleedyadu, waa in baarlamaannada dawlad-goboleedyada oo dhan loogu
yeeraa inay aragtiyadooda u soo gudbiyaan baarlamaanka federaalka .

(10)Codaynta ugu dambaysa ee labada Agal waxaa la gaadi karaa ilaa ay saddex bilood ka soo

wareegto marka loo soo gudbiyo soo-jeedin wax-ka-beddelid sharci.

Qodobka 172aad-Xadididda Wax-ka-beddelka Dastuurka

Lama soo jeedin karo wax-ka-beddelid qodobbada dastuurka toddobada sano (7) ee ugu
horraysa dhaqgangalkiisa, marka laga reebo wax-ka-beddelidda lagama-maarmaanka u ah
fududaynta ka-soo-gaybgalka buuxa ee Soomaliland iyo Puntland ay uga soo gaybgalayaan
nidaamka Federaalka.

Qodobka 173aad-Dib-u-eegidda Dastuurka

Dhaqgangalka Dastuurka lix sano iyo bar kadib, baarlamaanku wuxuu dhisayaa Guddi dib- u-eegid
ku sameeya hirgelinta Dasturka iyo shaqayntiisa, isla markaasna kala tashada dadweynaha wax-
ka-beddelidda in lagu sameeyo ay suurtogalka tahay. Guddigani wuxuu warbixintiisa u soo
gudbinayaa baarlamaanka federaalka iyo dadweynaha lix bilood gudahood. Kaddib markuu
uruuriyo kana, baaraan-dego aragtiyada dadweynaha, guddigu wuxuu dib u habaynayaaa
warbixintiisa. Wuxuu soo gudbinayaa talooyinkiisa haddiiba ay jiraan, wuxuuna hor-geenayaa
baarlamaanka, si uu wax uga beddelo Dastuurka, isagoo raacaya habraaca lagu xusay godobka
171.

Qodobadal74aad-Dhaqangelinta Dastuurka

Dastuurku wuxuu dhagan-gelayaa 90 maalmood kaddib markii lagu ansixiyey Afti Dadweyne,
haddaysan jirin godobo dhagangalkooda dib loogu dhigay Jadwalka 1aad.

Qodobka 175aad-Hirgelinta Dastuurka

Jadwalka laad wuxuu jideynayaa in dib loo dhigo dhagangalka qodobbada qgaarkood, si loogu
sameeyo Jadwal sameynta sharciyo iyo hay’ado cusub iyo si guud ahaan loo xaqiijiyo hirgelinta
Dastuurka.

Qodobka 176aad-Sii Socoshada Shuruucda Horay u Jirtay

Sharciyada jira taariikhda uu dhagan-galo Dastuurkan way sii jirayaan haddii aan si kale loogu
sheegin Jadwalka 1aad.

Qodobka 177aad-Waajibaadka Dawliga ee Caalamiga Ah

Waajibaadka ka dhasha heshiiisyada dawliga ah ee jira taariikhda uu dhagan-galo Dastuurkan,
waxay sii ahaanayaan kuwo taabbogal ah.

Qodobka 178aad-Afti

Haddi ay nogoto in la gaado afti uu amary dastuurka ama sharci kale ama sababo kaleba loo
gaadayo, dhammaan cod-bixiyayaasha waxay xaq u yeelanayaan in ay muujiyaan aragtiyadooda
una dhiibtaan codkooda si xora, toos ah, qarsoodina ah isla waafagsan sharci gaar ah oo
tilmaamaya habraaca aftida.

Sharciga aftida waa in uu xaqiijiyaa in su’aasha ama su’aalaha dadka la weydiinayo ay nogodaan
kuwo cad, una goran gaab fududeynaya in la helo aragtida dhabta ah ee cod-bixiyayaasha isla
markaana aan mugdi gelinayn arrimaha ay kala dooranayaan cod-bixiyayaasha.

Waa in aysan su’aalaha gaabka loogu dhigay wargadaha codeynta iyo habraacu aftiduba aysan
ku hogaamineyn cod-bixiyaha inuu jawaab gaar ah ka bixiyo su’aasha ama su’aalaha aftida.

Qodobka 179aad-Burinta Axdiga Federaalka Ku-meelgaarka

Axdiga ku-meelgaarka ee Federaalku wuxuu dhagangeb noqonayaa laga bilaabo marka
Dastuurkan dhagan galo sida uu gqabo qodobka 174. Jadwalka 1aad ee Lifaaqyada dastuurka
waxaa ka mid ah in qaar kamid ah qodobada Axdiga Ku-meelgaarka Federaalku ay sii jiri karaan
muddo xaddidan. Qadobadaasna gadaal ayaa laga go’aamin doonaa.

Jadwallada

Jadwalka 1aad- Dhagangalka Dastuurka

Qaybta A: Sawirka Calanka

Qaybta B: Astaanta Dawladda

Jadwalka 2aad: Sharciyada iyo Awoodaha Dakhli Ururinta Dowlad-goboleedyada iyo
Xukuumada Federaalka

FIIRO: tani ma aha taxidda dhamaan awoodaha suurtagalka ah balse waa tilmaan noocyada awoodaha
uu gudigu sii saadaaliyay in ay kala yeelan karaan heerarka kala duwan ee nidaamka federaalku. Marka
la tixgeliyo “hoos wax ka soo dhisidda” ku xusan cutubka gaab-dhismeedka federaalka , awoodaha
dowlad-goboleedku waxay ka horeeyaan kuwa Xukuumada federalka.

(1) Awoodaha gaarka ah ee dowlad goboleedka

Dowlad goboleedayada ku jira nidamka federaalka Soomaliya waxay ikhtisaas u leyihiin:

(a) arrimaha leh dabeecad degaan ama dowlad-goboleed;

(b) arrimaha sida tooska ah u saamaynaya gaarsiinta muwaadiniinta adeegyada bulshada;

(c) arrimaha saameynaya dowladaha hoose iyo adeegyadooda;

(d) arrimaha saameynaya dhaqgaalaha gobolada iyo degmooyinka iyo horumarka dhaqaale ee
dowlad-goboleedyada;

(e) arrimaha saameynaya maaliyada guud (canshuuraha iyo kharashayda dowladda) ee dowlad-
goboleedyada;

(f) arrimaha saameynaya nolol dhagameedda iyo madaddaalada ee dawlad-goboleedyada
ama,

(g) kaabayaasha leh ujeedooyinka degaan ama gobol.

(2) Awoodaha Wadaagga ah ee Dowladda Federaalka iyo Dowlad-Goboleedyada

Awoodaha Wadaagga ah ee Dawlad-goboleedyada - waxaa ka mid ah arrimaha uu sharciga dowlad-
goboleedka mudnaanta ka leeyahay kan Federaalka arrimaha la xiriira duruufo degaan, kala
duwanaansho dhagan iyo u soo dhaweynta xukunka dadka, balse ay dhisida kartida dowlad-
goboleeddu gaadaneyso wagqti.

Awoodaha Wadaagga ah ee federaalka — Waxaa ka mid ah arrimaha uu sharciga federaalka
mudnaanta yeelanyo marka is-gabad yimaado.

(3) Awoodaha Gaarka ah ee Federaalka

Xukuumadda Federaalka waxay ikhtisaas u yeelanaysaa arrimaha soo socodo:
(a) kuwa sida tooska ah u saameynayo midnimada garanka; .
(b) kuwa saameynaya xiriirada dawliga iyo amniga garanka tusaale ciidamada galabka sida,
ka hortagga argagixisada iyo burcad-badeedda;
(c) kuwa saameynaya horumarka, xannaaneynta iyo maamulka dhagaalaha dalka;
(d) kuwa saameynaya nidaamka maaliyadda dawlada iyo in taageero maaliyadeed ee ku
dhisan cadaalad loo fidiyo xubnaha federaalka;

(e) muwaadaninimada iyo arrimaha kale ee saameynaya in dadku si siman helaan cadaalad
iyo sinnaan ;

(f) kuwa u baahan qalab iyo khibrad farsmo sare (tusaale awood nukliyeer ah, awoodda
dab-dhalinta guud iyo la-dagaallanka dembiyada waaweyn);

(g) hay’adaha garanka ee waxbarashada, caafimaadka IWM;

(h) arrimaha guud ahaan sida tooska ah u saameynaya in ka badan hal dawlad-goboleed
ama dhammaantood ama dalka oo dhan, waa in ay hoos yimaadaan taxa awoodaha
wadaagga ah ee federaalka.

(4) Awoodaha Canshuuraha

Dawlad-goboleeddadu waa in yeeshaan awood ay ku ururiyaan canshuuraha si wax-ku- ool ah
looga ururin karo heer degaan, isla markaana ayna muhiim ahayn in dalka oo dhan canshuur

isku mid ah laga gaado.

Xukuumadda Federaalku waxay awood u leedahay in ay canshuur ka qaaddo ilaha garanka iyo
adeegayada sida canshuurta wax-soo-dejinta, taas oo si wax-ku-ool ah looga ururin karo heerka
garan ama meelaha ay muhiimka tahay in canshuur isku mid ah lagu dhaqo dalka oo dhan.
Arrimaha kale ee loo baahan yahay in la tixgeliyo waxaa ka mid in haddii loo ogolaado dawlad
goboleedyadu in ay gaadaan canshuuro khaas ah ay taasi ka dhex-abuuri karto dawlad
goboleedyada sinnaan la’aan daran.

Jadwlka 3aad: Habraaca Doorashooyinka Madaxweynaha (kani wuxuu khuseeyaa nidaamka
barlamantaariga ah oo keliya)

Musharrax kasta oo u tartamaya jagada Madaxweynennimada waa in lagu soo magaacabaa qoraal ay
saxiixeen ugu yaraan toban xubnood oo ka tirsan Golaha Shacabka waana in uu haystaa ugu yaraan
taageerada ergada hal dowlad-goboleed oo ka mida Agalka Wakiillada Dawlad-goboleedyada.

Doorashada Madaxweynaha waxaa lagu gabanayaa mid ama wax ka badan kalfadhiyo wadajir ah oo
yeelanayaa labada aqgal ee baarlamaanku, waxaana shir gudoominaya doorashda Gudoomiyaha
Maxkamadda Dastuuriga. Codeyn ma dhici karto haddii aysan joogin ugu yaraan 70% xubnaha mid
kastoo oo kamid ah labada aqal.

Xubnaha Aqalka Wakiillada ee dawlad-goboleedyada waxay codkooda u dhiibanayaan si shakhsi
shakhasi ah ee uma dhiibanayaan ka koox ergo ahaaneed. Cod-bixintu waa in ay nogqotaa garsoodi,
waana in ay maamulaan Guddi Doorasho.

Haddii doorashada laad gofna waayo codad ka badan kal bar oo bar codadka xubnaha jooga, waxaa loo
gudbayaa wareeg labaad oo loo gabanayo labada gofood oo helay tirada ugu badan codadka la bixiyay.

Haddii labada musharrax ee wareegga labaad ay helaan codad isku mid ah waa in la qabtaa wareeg kale
islamarkiiba. Haddii wareega saddexaad ay mar kale helaan tiro codad isku mid ah, kalfadhiga waa in la
soo gabagabeeyaa ilaa laga gaaro maalinta xigta oo la gabanayo wareega afraad.

Haddii wareegga afraad labada musharrax helaan tiro codad siman [FIIRO: Waxaa jira habab dhowr ah
oo lagu xaliyo aragti ahaan is-mariwaagan oo kale kuwaas oo midkoodna uusan ahayn kaamil.

Guddigu wuxuu arrintan u bandhigayaa in dadweynuhu ka soo talo bixiyaan].

Qofka wareegga labaad hela codad ka badan kalabbar oo bar xubnaha jooga waa in lagu dhawaaqgaa in
uu yahay Madaxweyne.

Lifaag-Qodobbada Axdiga Ku-Meelgaarka ee Lagu sii Dhagmayo Ku-meelgaar Ahaan

